
Perpustakaan Sultan Badlishah, UiTM Cawangan Kedah telah menyertai Annual Quality Environment
Challenge (AQEC) 2021 anjuran Malaysia Productivity Corporation (MPC) pada 28 Julai 2021 yang
berlangsung sacara maya. Program ini menyediakan platform kepada organisasi yang mempunyai
Pensijilan Amalan Persekitaran Berkualiti QE/5S anjuran MPC untuk membentangkan amalan terbaik
pelaksanaan QE/5S di organisasi masing-masing dan seterusnya menggalakkan perkongsian
pengetahuan dan pengalaman. Kumpulan yang berjaya mendapat Anugerah Emas di peringkat AQEC
ini, akan berpeluang untuk bertanding di peringkat Annual Productivity and Innovation Showcase &
Exposition (ARISE) pada bulan November nanti.

Selain Perpustakaan Sultan Badlishah, terdapat 18 organisasi awam dan swasta yang telah turut
bertanding dalam AQEC 2021 dan telah dibahagikan kepada 2 stream untuk dinilai oleh panel penilai
yang dilantik oleh pihak penganjur. Pihak perpustakaan telah diwakili oleh 8 orang kakitangan dalam
sesi penilaian tersebut yang diketuai oleh Puan Hamidah Mohd, Pembantu Pustakawan Kanan selaku
ketua kumpulan. Keputusan pertandingan dijangka akan diumumkan pada 5 Ogos 2021.

